
2010-ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ 
 
ᓚᐃᓴᓐᓯᓕᒃ:  ᑲᓇᑕᐅᑉ ᓴᐳᓐᓂᐊᖅᑎᖏᑦ – 1 ᑲᓇᑕᐅᑉ ᖃᖓᑕᓲᒃᑯᑦ ᐅᓇᓕᖏᑦ 
 
ᓚᐃᓴᓐᓯ:  3BC-ALT1015 ᖃᓄᐃᑦᑑᔾᔪᓯᖓ “ᐱ” 
 
ᐃᓂᖓ:  ᑲᓇᑕᐅᑉ ᐅᓇᓕᖏᑕ ᓇᔪᒐᖓᑦ ᐊᓘᑦ, ᐊᐅᓱᐃᑦᑐᕐᒥᐅᑦ ᕿᑭᖅᑕᖓᑦ,   ᕿᑭᖅᑕᓂ, ᓄᓇᕗᑦ. 
 
ᐅᓂᒃᑳᓕᐅᕈᑦ ᑐᓂᔭᐅᔪᖅ ᐅᑯᓇᓐᖓᑦ:  ᑲᓇᑕᐅᑉ ᓴᐳᓐᓂᐊᖅᑎᖏᑦ – 

8 ᕗᐃᖕ/ᑲᓇᑕᐅᑉ ᐅᓇᓕᖏᑕ ᓄᓇᖓᑦ ᑐᕆᓐᑕᓐ – 
8 ᕗᐃᖕ ᐊᕙᑎᒥᒃ ᐊᐅᓚᑦᑎᓂᖅ, 
31 ᒫᑦᓯ 2011 

 
 
ᐅᓂᒃᑳᓕᐅᕈᑦ ᓇᐃᓈᖅᓯᔾᔪᑦ 
 
 2010-ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ ᐱᑕᖃᕆᐊᖃᖅᑎᑕᐅᕗᖅ 
ᐊᑖᓂ ᓚᐃᓴᓐᓯᐅᑉ ᓈᓴᐅᑖ 3BC-ALT1015 ᖃᓄᐃᑦᑑᔾᔪᓯᖓ “ᐱ”, ᐃᓚᖓ ᐱ, ᑎᑎᕋᖅᓯᒪᔪᑦ ᐊᕕᓐᓂᖓᑦ 1. ᑖᓐᓇ 
ᓯᕗᓪᓕᖅᐹᖑᕗᖅ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᑐᓂᔭᐅᔪᖅ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓄᑦ ᐊᓘᓐᒧᑦ, ᓄᓇᕗᒻᒥ. 
ᑖᓐᓇ ᓚᐃᓴᓐᓯ ᑐᓂᔭᐅᓚᐅᖅᑐᖅ ᐋᒡᒌᓯ 4, 2010-ᒥ, ᑲᓇᑕᐅᑉ ᓴᐳᓐᓂᐊᖅᑎᖏᓐᓄᑦ – 1 ᑲᓇᑕᐅᑉ ᖃᖓᑕᓲᒃᑯᑦ 
ᐅᓇᓕᖏᑦ, ᕗᐃᓂᐸᐃᒡ, ᒫᓂᑑᐸ. 8 ᕗᐃᖕ – ᑲᓇᑕᐅᑉ ᐅᓇᓕᖏᑕ ᓄᓇᖓᑦ ᑐᕆᓐᑕᓐ, ᐋᓐᑎᐅᕆᐅ, 
ᑲᒪᒋᔭᖃᕐᓂᖏᓐᓄᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᒃ ᐊᓘᓐᒥᒃ, 8 ᕗᐃᖕ ᑐᕆᓐᑕᓐ ᑐᓂᓯᓂᐊᖅᐳᖅ ᐊᕐᕌᒍᓕᒫᖅᓯᐅᑎᒥᒃ 
ᐅᓂᒃᑳᓕᐅᕈᑎᒥᒃ ᑭᒡᒐᑐᕐᓗᒋᑦ 1 ᑲᓇᑕᐅᑉ ᖃᖓᑕᓲᒃᑯᑦ ᐅᓇᓕᖏᑦ. 
 
 2010-ᒧᑦ, ᖃᐅᑕᒫᑦ ᐃᒥᕐᒥᒃ ᐊᑐᕐᓂᖅ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂ ᐊᓘᓐᒥ 180-ᖑᓚᐅᖅᑐᑦ ᑭᑉᐸᐃᑦ 
ᒦᑕᑦ. ᐊᑐᕐᓂᖅ ᑐᖔᓃᑉᐳᖅ 185 ᑭᑉᐸᐃᑦ ᒦᑕᑦ ᖃᐅᑕᒫᑦ ᐃᒥᕐᒥᒃ ᐊᑐᕈᓐᓇᖅᑎᑕᐅᓂᐅᑉ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᕐᔪᐊᖏᓐᓂᑦ ᓚᐃᓴᓐᓯᒃᑯᑦ. ᑲᑎᒃᑐᒋᑦ ᐊᕐᕌᒍᑕᒫᑦ ᐊᖏᑎᒋᓂᖓ ᐃᒥᕐᒥᒃ ᐊᑐᖅᑕᐅᑉ 65,658-ᖑᓚᐅᖅᐳᑦ ᑭᑉᐸᐃᑦ 
ᒦᑕᑦ. 
 
 ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓄᑦ ᐊᓘᓐᒧᑦ 
ᑐᓂᔭᐅᓚᐅᖅᐳᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ ᓅᕖᕝᕙ 30, 2010-ᒥ, ᑲᓇᑕᐅᑉ ᓴᐳᓐᓂᐊᖅᑎᖏᓐᓂᑦ ᐊᒻᒪ 
ᐅᓇᓕᖏᑕ ᓴᓇᔨᖏᓐᓂᑦ ᑲᓇᑕᒥ, ᐃᓚᖃᖅᑐᒍ ᑭᖑᓂᖓᓂ ᑭᐅᔾᔪᑎᓂᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ 
ᐅᖃᐅᓯᒃᓴᓄᑦ ᐱᓪᓗᒍ ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑦ ᐊᒻᒪ ᑐᓂᔭᐅᓪᓗᑎᒃ ᓇᔪᖅᑕᐅᑉ ᐃᓂᖓᓄᑦ 
ᓄᓇᓐᖑᐊᑦ ᐊᒻᒪ ᑎᑎᖅᑐᒐᐃᑦ. ᐱᐅᓂᐊᕐᓂᕋᐃᓂᕐᒧᑦ/ᐱᐅᑎᒋᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᒍᑎ ᓯᕗᓂᖓᓂ 
ᑐᓂᔭᐅᓚᐅᖅᐳᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ. ᕿᒪᐃᓂᕐᒧᑦ ᐊᒻᒪ ᐅᑎᖅᑎᑦᑎᕚᓪᓕᕆᐊᕐᓂᕐᒧᑦ ᐸᕐᓇᒍᑎ 
ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓄᑦ ᐊᓘᓐᒧᑦ ᐃᓚᓕᐅᑎᓯᒪᕗᖅ ᑐᑭᓯᒋᐊᕈᑎᒥ O-ᒥ ᑖᒃᓱᒪᓃᑦᑐᒥ ᐊᕐᕌᒍᓕᒫᖅᓯᐅᑎᒥ 
ᐅᓂᒃᑳᓕᐅᕈᑎᒥ. ᐃᖅᑯᓪᓕᐅᑕᐅᔪᒃᓴᐅᕗᖅ ᑕᐃᒪ ᐃᓚᒋᐊᖅᓯᒪᔪᖅ ᐊᔾᔨᖓ ᑯᕕᔪᒥᒃ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᒍᑎᐅᑉ 
ᑕᑯᔭᐅᔪᓐᓇᕐᒪᑦ ᑐᑭᓯᒋᐊᕈᑎᒥ D-ᒥ ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑎᒦᑦᑐᒥ; ᑕᐃᒃᑯᐊ 
ᐅᖃᕐᕕᒃᓴᐃᑦ ᓈᓴᐅᑎᖏᑦ ᐋᖅᑭᒋᐊᕆᐊᖃᖅᑐᖃᓚᐅᓐᖏᑦᑐᑦ. 
 
 ᐊᑦᑕᕐᓇᖅᑐᖅ ᐊᑦᑕᑯ ᐅᑎᐅᔾᔭᐅᓚᐅᖅᐳᖅ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᑦ ᐊᓘᓐᒥᑦ 2010-ᒥ 
ᐊᑦᑕᖅᑕᐅᓂᐊᕐᓗᓂ ᓯᓚᑖᓄᑦ ᓄᓇᕘᑉ. ᑕᐃᕆᐊᑦ ᓚᐃᓐ ᐃᓐᕙᐃᕋᒥᓐᑕᓪ ᓲᕙᓴᔅ ᑯᐊᐳᕇᓴᒃᑯᑦ, ᐱᕕᕆᖕ, 
ᐋᓐᑎᐅᕆᐅᒥᐅᑦ, ᓄᐊᑦᑎᓚᐅᖅᐳᑦ ᑲᑎᒃᑐᒋᑦ 72-ᓂᒃ ᖃᑦᑕᐅᔭᓂᒃ ᑕᒪᓛᓂᒃ ᐅᓗᕆᐊᓇᖅᑐᓂᒃ ᐊᑦᑕᑯᓂᒃ ᑯᓂᖓ ᐊᑦᑕᑯᑦ 
ᐹᑕᓖᑦ, ᐹᑕᓖᓄᑦ ᐃᑯᒪᒥᓃᑦ, ᐊᒻᒪ ᐊᑦᑕᑯᑦ ᐆᑖᕐᓇᖅᑐᑦ. ᐅᓗᕆᐊᓇᓐᖏᑦᑐᑦ ᓴᓃᑦ ᐊᑦᑕᑯᑦ ᑲᓇᑕᐅᑉ ᐅᓇᓕᖏᑕ 
ᓇᔪᒐᖓᓐᓂᑦ ᐊᓘᓐᒥᑦ ᑎᒃᑯᐊᖅᑕᐅᓯᒪᔪᒧᑦ ᐊᒃᓯᕕᒻᒨᖅᑕᐅᓚᐅᖅᐳᑦ (ᓇᔪᒐᓪᓗᐊᑕᕐᒧᑦ ᐊᒃᓯᕕᒃ ᐊᒻᒪ ᒥᓕᐊᓂᐅᓄᑦ 
ᐊᑦᑕᕐᕕᒃ). ᑕᒪᐃᑕ ᑭᓈᓗᐃᑦ ᐊᒻᒪ ᐊᑦᑕᑯ ᐃᒥᖅ ᑭᓈᓗᓕᕆᔾᔪᑎᒨᖅᑕᐅᓚᐅᖅᐳᑦ. 

 ᑯᕕᔪᖃᓚᐅᖅᑐᖅ 900 ᓖᑕᓂᒃ ᐃᓪᓗᓯᐅᑎᒥᒃ ᐅᖅᓱᒃᓴᒥᒃ (DF-8) ᓰᑏᕝᕙ 14-ᒥᑦ 15-ᒧᑦ, 2010-ᒥ, ᑲᓇᑕᐅᑉ 
ᐅᓇᓕᖏᑕ ᓇᔪᒐᖓᓐᓂ ᐊᓘᓐᒥ. ᑯᕕᔪᒥᒃ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᒍᑎ ᐊᑐᓕᖅᑕᐅᑦᑕᐅᑎᒋᓚᐅᖅᑐᖅ ᐊᓘᓐᒥ 
ᐃᖅᑲᓇᐃᔭᖅᑎᓄᑦ ᐊᒻᒪ ᑕᐃᓐᓇ ᑯᕕᔪᖅ ᐅᓂᒃᑳᓕᐅᕈᑕᐅᓚᐅᖅᑐᖅ 8 ᕗᐃᖕᑯᑦ ᐊᕙᑎᒥᒃ ᐊᐅᓚᑦᑎᔨᖏᓐᓄᑦ ᓄᓇᑦᓯᐊᕐᒥ 
ᓄᓇᕗᒻᒥ ᑯᕕᔪᓂᒃ ᐅᓂᒃᑳᓕᐅᕐᕕᒻᒧᑦ; ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ (ᐃᓄᓕᕆᔨᑐᖃᒃᑯᑦ ᑲᓇᑕᒥ) 
ᖃᐅᔨᓴᖅᑎᒧᑦ, ᐱ. ᑯᓱᒐᕐᒧᑦ; ᐊᕙᑎᓕᕆᔨᒃᑯᓐᓄᑦ ᑲᓇᑕᒥ ᒪᓕᒃᑕᐅᑎᑦᑎᔨᒧᑦ, ᓯ. ᑎᑦHᐋᒻᒧᑦ; ᐊᒻᒪ 1 ᑲᓇᑕᐅᑉ 
ᖃᖓᑕᓲᒃᑯᑦ ᐅᓇᓕᖏᓐᓄᑦ, ᓰᑏᕝᕙ 16-ᖑᑎᓪᓗᒍ. ᐃᓂᒋᔭᒥᒃ ᓴᓗᒻᒪᖅᓴᐃᓂᕐᒥ, 196 ᑭᑉᐸᐃᑦ ᒦᑕᑦ ᐅᖅᓱᒃᓴᒧᑦ ᓱᕈᖅᓯᒪᔪᖅ 
ᓯᐅᕋᖅ ᐳᐊᕐᕆᔭᖅᑕᐅᓚᐅᖅᑐᖅ ᐊᒻᒪ ᐴᖅᑲᑕᐅᓪᓗᓂ ᓄᓇᒥᒃ ᐅᑎᖅᑎᑦᑎᕚᓪᓕᕆᐊᕐᕕᒻᒧᑦ ᑕᐃᑲᓂ 
ᐱᐅᓕᓴᖅᑕᐅᔪᓐᓇᕐᓂᖓᓄᑦ ᐊᑐᓕᕋᑦᓴᐃᑦ ᖃᐅᔨᒋᐊᖅᑕᐅᓂᐊᖅᓱᑎᒃ ᐊᐅᔭᐅᓕᖅᐸᑦ 2011-ᒥ. 
 
 ᖃᐅᔨᓵᒃᓴᓂᓐᓂᒃᑯᑦ ᐱᔭᕆᐊᖃᕆᐊᖃᖅᑎᑕᐅᔪᑦ 2010-ᒥ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂ ᐊᓘᓐᒥ 
ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᔾᔪᑎᒧᑦ ᐊᑕᖏᕐᓗᑎᒃ ᐊᑐᓕᖅᑎᑕᐅᔪᓐᓇᓚᐅᓐᖏᑦᑐᑦ ᐅᓪᓗᖓ ᑐᓂᔭᐅᕕᖓᑕ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓂᑦ ᓚᐃᓴᓐᓯᐅᑉ ᐊᔾᔨᖃᓚᐅᓐᖏᒻᒪᑦ ᐊᕐᕌᒎᑉ ᐃᓚᖓᓂ ᐊᕙᑎᒥ ᖃᓄᐃᑦᑑᓂᐅᓲᓂᒃ ᐊᒻᒪ 
ᖃᖓᒃᑰᕐᓂᖏᓐᓂᒃ. ᐅᓪᓗᖓᓂ ᑐᓂᔭᐅᕕᖓᑕ, ᐊᓘᓐᒥ ᑕᒪᐅᖓᑐᐃᓐᓇᖅ ᑯᕕᔪᖃᓚᐅᕈᓐᓃᖅᑐᖅ ᐅᕝᕙᓘᓐᓃᑦ ᓄᓇᒃᑯᑦ 
ᑭᓂᕆᔪᖃᕐᓗᓂ, ᐊᒻᒪ ᓇᐃᑦᑐᖅ ᐊᐅᔭᖓ ᐅᑭᐅᖅᐸᓪᓕᐊᓕᕇᓚᐅᕐᒪᑦ. ᑕᐃᒪᐃᓕᕐᓂᖓᓄᑦ ᓄᐊᑦᑎᔪᖃᕈᓐᓇᐃᓕᓕᓚᐅᖅᐳᖅ 
ᐊᑑᑎᖃᕈᓐᓇᖅᑐᓂᒃ ᖃᐅᔨᓵᒃᓴᓂᒃ ᖃᐅᔨᓴᕐᕕᒻᒥ ᖃᐅᔨᓴᖅᑕᐅᓂᕐᒧᑦ. ᐱᓇᓱᐊᕐᓂᖅᑕᖃᖅᐳᖅ ᖃᖓᒃᑰᓂᖓᒍᑦ ᐊᒻᒪ 
ᐸᕐᓇᒍᑎᓕᐅᕐᓂᒃᑯᑦ ᑲᔪᓯᑦᑎᐊᖁᓪᓗᒍ 2011-ᒥ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂ ᐊᓘᓐᒥ ᖃᐅᔨᓴᖅᐸᓪᓕᐊᓂᕐᒧᑦ 
ᐱᓕᕆᔾᔪᑎ ᒪᓕᒃᓯᒪᑎᒐᓱᐊᖅᑐᒍ ᑲᓇᑕᐅᑉ ᓴᐳᓐᓂᐊᖅᑎᖏᑕ ᓇᒡᒐᐃᑐᒃᑯᑦ ᐊᖏᖅᓯᒪᓂᖓᓐᓂᒃ ᓴᖅᑭᔮᖅᑎᑦᑎᓂᕐᒧᑦ 
ᒪᓕᓐᓂᕐᒥᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓂᑦ ᓚᐃᓴᓐᓯᒥᒃ. 


